
Тус хорооноос олгосон тусгай зөвшөөрлийн хүрээнд телевизийн  үйлчилгээ 

эрхэлж байгаа этгээд нь Өргөн нэвтрүүлгийн тухай хуулийн 31.3.4 дэх хэсэг (Радио 

телевизийн үйлчилгээ эрхлэгч нь хууль болон гэрээнд зааснаас бусад үндэслэлээр 

хөтөлбөрийг хэсэгчлэн болон бүрэн зогсоохгүй байх), Телевизийн үйлчилгээ эрхлэх 

тусгай зөвшөөрлийн нөхцөл, шаардлагын 4 дүгээр зүйлийн 4.4-т заасны дагуу 

телевизийн эфирийн тасралтгүй ажиллагааны түвшинг сар бүр 99.8 %-иас доошгүй 

байлгаж эфирийн тасралтгүй ажиллагааг хангаж ажиллах үүрэгтэй. Түүнчлэн 

телевизийн эфир тасалдсан тухай бүр Зохицуулах хороонд шалтгаан, тайлбарыг 

мэдэгдэх ба энэ талаар бүртгэл хөтөлж сар бүр өмнөх сарын (ТАТ)-ын талаарх тайлан 

мэдээллийг ирүүлнэ гэж заасан байдаг.  

Телевизийн үйлчилгээ эрхлэгчдийн эфирийн тасралтгүй ажиллагааны түвшинг 

тогтоохдоо тус хорооноос хийгддэг байнгын хяналт мониторинг, олон суваг  дамжуулах  

үйлчилгээ эрхлэгчдийн дамжуулах төхөөрөмжийн бүртгэлийн мэдээнээс болон 

үйлчилгээ эрхлэгчдээс ирүүлсэн (ТАТ)-гийн тайланд үндэслэн “Телевизийн үйлчилгээ 

эрхлэх тусгай зөвшөөрлийн нөхцөл, шаардлага”-ын 4.5-д заасан аргачиллын дагуу 

тогтоож байна.  

ТАТ =  
Тухайн сард эфирийн тасралтгүй ажилласан цаг

Тухайн сард хөтөлбөрт заасан нийт ажиллах цаг
 × 100% 

Тус хороо нь Өргөн нэвтрүүлгийн тухай хуулийн 30 дугаар зүйлийн 30.1.4 дэх 

хэсэгт заасан өргөн нэвтрүүлгийн үйлчилгээ эрхлэх тусгай зөвшөөрлийн нөхцөл 

шаардлагуудын хэрэгжилтэнд хэрэгжилтэд хяналт тавих эрх үүргийн хүрээнд 

үйлчилгээ эрхлэгчдийн тасралтгүй ажиллагааны талаарх тайлан мэдээг авч, дүн 

шинжилгээ хийж, эфирийн тасралтгүй ажиллагааны түвшин хангалтгүй, тасалдалт 

ихтэй телевизүүдэд дүн мэдээг хүргүүлэх, анхааруулах арга хэмжээ авах зэрэг 

зөрчлийг давтахгүй байх чиглэлээр арга хэмжээ авч байна.  

2023 оны 1-р улирлын байдлаар Улаанбаатар хотын өргөн нэвтрүүлгийн нэр бүхий 15 

телевиз,арилжааны 24 телевиз, орон нутгийн 25 телевиз (ТАТ) тайлангаа ирүүлсэн 

байна. 2022 оны 4-р улиралтай харьцуулахад Улаанбаатар хотын өргөн нэвтрүүлгийн 3 

телевиз, арилжааны 3 телевиз, орон нутгийн 6 телевизээр нэмэгдсэн. 

Телевизүүдийн ирүүлсэн ТАТ тайлан болон олон суваг дамжуулах үйлчилгээ 

эрхлэгчдийн ирүүлсэн тайлангаас телевиз талын эфирийн тасалдлыг нэгтгэн 2 талаас 

тасалдлын мэдээлэл давхардсан тохиолдолд хамгийн бага тасалдлыг авч дараах дүн 

мэдээллийг гаргалаа. 

2023 оны 1-р улиралд Улаанбаатарын өргөн нэвтрүүлгийн 12 телевиз, арилжааны 40 

телевиз, Орон нутгийн 32 телевиз тасарсан байна. 

“Тасралтгүй ажиллагааны түвшинг (ТАТ хангахгүй байгаа үйлчилгээ эрхлэгчдийг 

дурдвал: Улаанбаатар хотын телевизүүдээс Бидний Цөөхөн Монголчууд, TV6, Хөгжил 

ТВ, зэрэг телевизүүд байгаа бол орон нутгийн телевизүүдээс Дархан-Уул аймгийн TV4, 

Өмнөговь аймгийн Говийн наран ТВ, Дорнод аймгийн Дорнын ТВ6, Баян-Өлгий 

аймгийн Дербес зэрэг телевизүүдэд эфир тасарсан цаг өндөр байна. 

Тасралтгүй ажиллагааны тайлангаа ирүүлээгүй өрөн нэвтрүүлгийн SBN, TV9, Сүлд 

ТВ, арилжааны MNC, C channel, Бидний цөөхөн монголчууд, Талын монгол, Channel 

11, News channel, орон нутгийн AIR1, BBS, Баянхонгор ТВ, Түмний ТВ, Алтай 

телевизүүд байна. 

Телевизүүдийн тасралтгүй ажиллагааны тайланг нэгтгэж гаргахдаа олон суваг 

дамжуулах үйлчилгээ эрхлэгч талаас ирсэн мэдээлэл, телевизүүдээс ирсэн 

мэдээлэлд үндэслэн гаргасан болно.  

Олон суваг дамжуулах үйлчилгээ эрхлэгч талаас телевизүүдийн эфирийн 

тасралтыг бүртгэсэн байдал, ирүүлсэн тасалдсан шалтгаан, тайлбар нь цахилгаан 

тасарсан, телевизүүд хөтөлбөрт тусгасан цагтаа эфирээ эхлэхгүй байх нь ТАТ-ын 

дээрх тасралт бүртгэгдэх шалтгаан болж байгааг анхаарч телевизүүд эфирээ 

хөтөлбөрт заасан цагтаа эхлүүлдэг байхад анхаарах шаардлагатай байна.  

Сар бүр тасалдал бүртгэгдэж байгаа телевизүүдэд Телевизийн тусгай 

зөвшөөрлийн нөхцөл шаардлагын 4 дүгээр зүйлийн 4.4 дэх заалтыг зөрчсөн 

үндэслэлээр хариуцлага тооцох нөхцөл бүрдэх боломжтойг цаашид анхаарч 

ажиллана уу.  

Түүнчлэн телевизийн ТАТ хариуцаж байгаа, эфирийн хяналтын инженер, 

техникийн ажилтнууд сар бүр ТАТ тайлан ирүүлж, олон суваг дамжуулах үйлчилгээ 

эрхлэгч талаас тасалдал бүргэгдсэн бол тухай бүр тухайн ОСДҮЭ-тэй холбогдож 

тасалдлын шалтгааныг тулгаж, цаашид тухайн шалтгаант тасалдал гаргахгүй байхад 

анхаарч, хариуцсан нэгж, ажилтнуудад мэдээлж  ажиллахыг зөвлөж байна. 

  

Өргөн нэвтрүүлгийн зохицуулалтын газар 


